
Nr. 435. 848 24. október 1979. 

Lögreglustjóri getur heimilað, að skemmtanir megi standa lengur en að framan 
greinir, ef sérstaklega stendur á. Ennfremur mega brúðkaup og önnur boð standa 

fram yfir hinn tiltekna tíma. 

2. gr. 
Samþykkt þessi öðlast þegar gildi. 

Samþykkt þessi, sem bæjarstjórn Akureyrar hefur samið og samþykkt sam- 
kvæmt lögum nr. 1 3. janúar 1890, sbr. lög nr. 67 28. nóvember 1919, um lögreglu- 
samþykktir fyrir kaupstaðina, staðfestist hér með og birtist til eftirbreyni öllum 

þeim, sem hlut eiga að máli. 

Dóms- og kirkjumálaráðuneytið, 24. október 1979. 

Vilmundur Gylfason. 

Ólafur W. Stefánsson. 

Nr. 436. 25. október 1979. 

REGLUGERÐ 

um heimilishjálp í Borgarneshreppi. 

1. gr. 

Félagsmálanefnd Borgarness fer með stjórn heimilishjálpar í Borgarneshreppi 

í umboði hreppsnefndar. 

2. gr. 
Hlutverk heimilisþjónustunnar er að veita hjálp á heimilum að tilvísan læknis, 

hjúkrunarkonu, ljósmóður eða öðrum tilvísunum sem félagsmálanefnd metur gildar, 
að hjálpar annarrar en hjúkrunar sé þörf vegna elli, sjúkdóma, örorku, barnsburðar, 

slysa, dauðsfalla eða af öðrum ástæðum. 
Hjálpin veitist þann tíma og á þann hátt, sem félagsmálanefnd metur að nauð- 

syn sé hverju sinni. 

3. gr. 
Félagsmálanefnd ákveður hvert form skuli vera á umsóknum um heimilis- 

þjónustu. 

4. gr. 
Heimilisþjónustan felur í sér eftirtalin atriði: 

1. Aðstoð við aldraða í þeim tilgansi að sera þeim kleift að dvelja lengur í heima- 
húsum. 

2. Aðstoð við sjúklinga í heimahúsum í þeim tilgangi að stytta sjúkrahúsvist eða 
jafnvel að koma í veg fyrir hana. 

3. Umsjón með heimili þar sem húsmóðir eða heimilisfaðir eru fjarverandi vegna 

veikinda. 
4. Aðstoð við fatlaða, sem búa einir. 

5. Önnur tilfelli, sem meta þarf hverju sinni. 

5. gr. 
Félagsmálanefnd ásamt hreppsnefnd ber að ganga úr skugga um að starfs- 

fólk það, sem heimilishjálpina stundar hverju sinni á vegum hreppsins, sé hæft 
til starfsins og gefi því kost á að sækja námskeið til að auka þekkingu sína á þessu 

sviði.

6. gr. 
Um launakjör og hlunnindi starfsfólks heimilishjálpar fer eftir ákvörðun hrepps- 

nefndar. 

7. gr. 
Hreppssjóður Borgarneshrepps ber ekki fjárhagslega ábyrgð á tjóni, sem starfs- 

fólk það, er vinnur á vegum heimilishjálparinnar kann að valda við störf sín, 
umfram það sem bætt er af sérstakri ábyrgðartryggingu, sem heimilishjálpin kaupi. 

8. gr. 
Fyrir heimilisþjónustu skv. reglugerð þessari og reglum, sem hreppsnefnd setur 

þar um, skal sá, sem hjálpar nýtur, greiða eftir gjaldskrá, sem hreppsnefnd setur þar 
sem tekið er tillit til tekna og annarra aðstæðna viðkomandi og kostnaðar við 
hjálpina. Skal gjaldskrá þessi breytast í samræmi við laun og framfærslukosinað. 

Hreppsnefnd setur og nánari reglur um greiðslu, innheimtu og annað, er hún 
telur máli skipta í þessu efni. 

9. gr. 
Skrifstofa Borgarneshrepps annast bókhald og fjárreiður heimilisþjónustunnar 

Og skulu reikningar endurskoðast árlega með sama hætti og reikningar hreppssjóðs. 

Reglugerð þessi, sem hreppsnefnd Borgarneshrepps hefur samið og samþykkt, 
staðfestist hér með samkvæmt lögum nr. 10 25. janúar 1952 um heimilishjálp í við- 

lögum, til að öðlast gildi þegar í stað. 

Félagsmálaráðuneytið, 25. október 1979. 

F.h.r. 

Jón S. Ólafsson. 
Hólmfríður Snæbjörnsdóttir. 

19. október 1979. Nr. 437. 
REGLUGERÐ 

um Launasjóð rithöfunda. 

1. gr. 
Menntamálaráðherra skipar í stjórn Launasjóðs rithöfunda til þriggja ára í 

senn þrjá menn utan Rithöfundasambands Íslands tilnefnda af stjórn þess. Stjórnin 
skiptir sjálf með sér verkum. Engan má tilnefna í stjórn tvívegis í röð né oftar en 
tvisvar samanlagt. 

Sjóðsstjórn annast úthlutun úr Launasjóði rithöfunda og skal hafa lokið störf- 
um Í. mars ár hvert. 

Menntamálaráðherra ákveður þóknun hennar. 

2. gr. 
Árlegum tekjum sjóðsins skal varið til að greiða íslenskum rithöfundum starfs- 

laun samkvæmt 17. launaflokki opinberra starfsmanna (byrjunarþrepi). 

Starfslaun eru veitt eftir umsóknum, skemmst til tveggja og lengst til níu mánaða 
Í senn. 

Höfundar eiga rétt á að sækja um starfslaun árlega.


